
Pósadh dob  fhearr liom ná bacfainn é.
(Traditional)
‘Smé fiche éigin bliain nó’n aice leis,

Shamhlaíos gur mhaith an rud pósadh,

Ach bheartaíos go ciallmhar im aigne

Ná bacfainn aon taice chomónta.

Bhí cailín deas óg ar aon bhaile liom,

Bhí sí acmhainneach lapanta córach.

Ach gan péarlaí ‘na cluais is an hata uirthi

Cheapas go raibh sí comónta.

Curfá:

Pósadh dob fhearr liom ná bacfainn é.

B’fhearr liom ná bacfainn an pósadh.

Sé d’fhág mé gan éadach gan airgead

‘s is rud é atá comónta.

Ní raibh baile sa pharóiste gan chailín

Bhí seisear i mbaile nó dhó acu,

B’fhuraist ceann maith a fháil eatarthu,

Ach gur shilíos go rabhadar comónta.

Do chuasa lá Sathairn go Corcaigh

Agus rugas cuig phúint liom im’ phóca,

Mar shamhlaíos gur ansúd do gheobhainn cailín maith

Ná beadh ar aon mhódh comónta. 


